
Hierdie vraestel bestaan uit 16  bladsye.

INSTRUKSIES EN INLIGTING:
NB:  SKRYF JOU ONDERWYSERES SE NAAM OP DIE DEKBLAD.
 	Me. Papé, Middelton,  Wessels,  Strydom, Henderson
1.	Hierdie vraestel bestaan uit drie afdelings.
	AFDELING A:	LEESBEGRIP	(30)
	AFDELING B:	OPSOMMING	(10)
	AFDELING C:	TAAL			(40)
2.	Volg die instruksies by elke afdeling en vraag noukeurig.
3.	BEGIN ELKE AFDELING EN VRAAG OP ‘N NUWE BLADSY.
4.	Trek ‘n streep na elke vraag.
5.	Nommer jou vrae soos gebruik in hierdie vraestel.
6.	Skryf in die taal wat geassesseer word.
7.	Skryf netjies en leesbaar.
8.	Laat ‘n reël oop na ELKE antwoord.
9.	Beplan jou tyd só:
AFDELING A: 50 minute
AFDELING B: 20 minute
AFDELING C: 50 minute
10.	Lekker skryf.








AFDELING A:	BEGRIPSTOETS
VRAAG 1:	ARTIKEL	
TEKS A
Stapper oorleef in berge danksy tandepasta
28 Maart 2025
	1.



2.
	[image: A young Chinese hiker survived for 10 days in the cold mountains by eating toothpaste after becoming lost and trapped. Photo: SCMP composite/Shutterstock/Douyin]‘n 18-jarige stapper is gered ná hy dae lank in die ysige toestande van noordwestelike China oorleef het.

Sun Liang, wat sonder kos gestrand was, het op rivierwater, sneeu wat gesmelt het en selfs tandepasta staatgemaak om te oorleef, berig die South China Morning Post.




	3.
	Hy het op 8 Maart as ‘n alleenstapper die AO-Tai-pas, deel van die Qinling-bergreeks in Shaanxi aangepak.  Twee dae later, op ‘n hoogte van 2 500 meter, het hy kontak met sy familie verloor toe sy elektroniese toestelle die gees gegee het.


	4.
	Hy het probeer om ‘n stroom te volg om sy pad huis toe te vind, maar het ‘n paar keer geval. Op die vyfde dag het hy geval en sy bewussyn verloor.  Toe hy die volgende oggend wakker word, was sy kos en navigasietoestel spoorloos en hy het sy gewrig gebreek. Sonder kos het hy op water uit die stroom, sneeu wat gesmelt het en tandepasta oorleef.


	5.
	Hy het agter ‘n groot rots skuiling teen die wind gevind en droë blare en strooi gebruik om vir homself ‘n bed te maak om hom teen die sneeu bedekte grond te beskerm.


	6.
	Sy familie, wat al hoe meer besorg geraak het oor sy veiligheid, het ‘n plaaslike soek- en reddingspan gekontak en hulle het die berge begin deursoek.


	7.
	Op 17 Maart, toe hulle ‘n vuur gemaak het, het Sun die rook opgemerk en om hulp geskree.  Reddingsbeamptes het hom gehoor en hy is gered.


	8.
	Die Ao-Tai-roete, waar 46 mense tussen 2012 en 2017 gesterf of vermis geraak het, is sedert 2018 deur owerhede gesluit vir stappers.  Die verbod het egter nie avontuurlustiges soos Sun afgeskrik nie.


	9.
	Hy het twee weke lank aan sy 80 km-roete beplan en het op 19 Februarie in ‘n plasing op sosialemediaplatform Weibo bevestig dat hy gered is.


	10.
	“Ek het nie geweet daar is ‘n verbod op die roete nie.  Ek wou net vir myself ‘n uitdaging stel,” het Sun later gesê. Hy het ook gesê dat hy vreesbevange is na die ondervinding.  Hy raai ook stappers aan om weg te bly, want dit is nie geskik vir staptogte nie.  Die wind waai jou van jou voete af en die sneeu is so dik dat jy skaars jou oë kon oopmaak. Daar is ook ‘n moontlikheid dat jy wilde diere soos bere kan teekom.


	11.
	Hy het ‘n rits noodtoerusting by hom gehad om hom teen die koue te beskerm.  Dit het meer as 32 kg geweeg.  Hy het ook ‘n padkaart op sy navigasiestoestel afgelaai sodat hy nie op selfoonseine hoef staat te maak tydens die staptog nie.  Hy was egter nie voorbereid op die weersomstandighede wat só vinnig kan verander nie.


	12.
	“Een bergpiek is sonnig en op die volgende een sneeu dit, of daar is ‘n erge storm, digte mis en swak sigbaarheid.”


	13.
	Hy het ook nie verwag dat sy batterylaaier weens die ysige toestande onklaar sou raak nie.


	14.
	Sun sê hy het die tandepasta as ‘n bron van suiker gebruik, selfs al het dit hom naar gemaak.

	
	(Verwerk uit Maroela Media)



Beantwoord die vrae:
	1.1
	Wanneer het hierdie artikel verskyn?
	(1)

	
	
	

	1.2
	Motiveer hoekom die volgende stelling ONWAAR is deur EEN woord aan te haal.

Sun Liang het tydens die somer in die berge gaan stap.
	


(1)

	
	

	

	1.3
	Kies die KORREKTE antwoord. Skryf slegs die vraagnommer en letter neer.

Om gestrand te wees, beteken …

A    Jy speel by die see op die sand.
B    Jou boot het ‘n gat in die romp.
C    Jy is verhinder om verder te gaan.
D    Jy bou sandkastele.
	







(1)

	
	
	

	1.4
	Op watter dag het hy kontak met sy familie verloor?  Gee die datum.
	(1)

	
	
	

	1.5
	Hoe het dit gebeur dat hy kontak met sy familie verloor het?
	(1)

	
	
	

	1.6
	Beskryf wat hy gedoen het om sy pad huis toe te probeer vind.
	(1)

	
	
	

	1.7
	Watter deel van sy liggaam het hy gebreek? Gee EEN woord.
	(1)

	
	
	

	1.8
	Noem DRIE goed wat hy gedoen het om te oorleef nadat hy nie meer kos gehad het om te eet nie.
	
(3)

	
	
	

	1.9
	Wat het hy gedoen om homself teen die elemente te probeer beskerm.  Noem TWEE.
	
(2)

	
	
	

	1.10
	Haal ‘n SINSNEDE aan om te bewys dat sy ouers bekommerd was oor hom.
	
(1)

	
	
	

	1.11.1
	Ons kan sê dat hy goed voorbereid was vir hierdie staptog.  Noem TWEE goed om hierdie stelling te bewys.
	
(2)

	
	
	

	
	
	

	1.11.2
	Ten spyte van al sy voorbereiding, waarvoor was hy nie voorbereid nie?
	(1)

	
	
	

	1.12


	Pas KOLOM A by die beskrywing in KOLOM B.  Skryf slegs die nommer en letter neer. Bv. 1.12.1  F

	KOLOM A
	KOLOM B

	1.12.1
	18-jarige
	A
	Vuur gemaak

	
	
	
	

	1.12.2
	Tai-pas
	B
	Bron van suiker

	
	
	
	

	1.12.3
	Tandepasta
	C
	Sun Laing

	
	
	
	

	1.12.4
	2018
	D
	Qinling-bergreeks

	
	
	
	

	
	
	E
	AO-Tai-roete gesluit



	











(4)








TEKS B
[image: Jongste uitgawe]TOM HANKS SE DOGTER
My jare van hel saam met my monster-ma
CHARLES EN CAMILLA
20 JAAR LATER:
HULLE SLAAP DALK APART. MAAR DEEL ALLES
KOLISI’S, WAT GAAN AAN?
EERS DIE LIEFDE, TOE DIE VREEMDE BOODSKAPPE EN NOU ‘N REGSGEDING.
HG BY HARTIES-SEUN
NA KROK-AANVAL

Ek red my seun uit die kake van ‘n krokodil, toe besef ek sy arm is afgeruk.
Drama in Antartika
“Ek wag al 30 jaar om dié storie te vertel”
DIE HELD WAT VERKLUIM HET EN HOE DIT BY MY SPOOK



	1.13
	Van watter tydskrif is hierdie voorblad?
	(1)

	
	
	

	1.14.1
	Watter artikel dink jy is die hoofartikel?
	(1)

	
	
	

	1.14.2
	Hoekom dink jy is dit die hoofartikel?
	(1)

	
	
	

	1.15
	Water drama het in Antartika afgespeel?
	(1)

	
	
	

	1.16
	Haal VYF AGTEREENVOLGENDE WOORDE aan as bewys dat Pieter en Lottie Koen oud Suid-Afrikaners is.
	
(1)

	
	
	

	1.17
	Oor watter bekende rugbyspeler is daar ‘n artikel in die tydskrif?
	(1)

	
	
	

	1.18.1
	Wat het by Harties gebeur?
	(1)

	
	
	

	1.18.2
	Dink jy wat hier gebeur het, is geloofwaardig? Motiveer jou antwoord.
	(1)

	
	
	

	1.19
	Hoe voel jy as jy na die titel van die artikel  “Tom Hanks se dogter” kyk?
	(1)

	
	
	

	1.20
	Sal jy hierdie uitgawe van die tydskrif wil koop?  Sê JA of NEE en motiveer jou antwoord.
	
(1)


	
	TOTAAL AFDELING A:
	[30]














AFDELING B:	OPSOMMING
VRAAG 2 
Lees die teks hieronder en voer die instruksies uit. 

INSTRUKSIES:
  Som die SEWE wenke om elektrisiteit te bespaar in jou EIE VOLSINNE op. 
 Jy mag slegs EEN sin oor ‘n wenk skryf. 
 Nommer jou wenke van 1 tot 7. 
 Skryf jou sinne onder mekaar en puntsgewys neer.
 Jou opsomming mag NIE langer as 70 woorde wees NIE. 
 Dui die korrekte aantal woorde aan die einde van jou opsomming aan.

TEKS C

Bespaar só elektrisiteit

     Hier is ’n paar nuttige wenke oor hoe jy elektrisiteit kan bespaar:

	Vervang die gloeilampe in die huis en skool met energiebesparende gloeilampe. Hierdie gloeilampe gebruik minder elektrisiteit as gewones. Dit hou ook langer.
	Beplan wat jy in die yskas nodig het en haal dit op een slag uit. Indien jy die yskasdeur dikwels oop- en toemaak, gaan baie koue verlore. Baie elektrisiteit word verbruik om die yskas weer koud te maak.
	Skakel altyd ’n kamer se lig af wanneer jy dit laaste verlaat – by die huis en die skool.
	Indien dit ’n sonnige dag is, trek jou kamer se gordyne wyd oop en bak heerlik in die son. Indien al die gordyne oop is, sal dit nie nodig wees om die lig aan te skakel nie.
	Trek eerder ’n ekstra trui of baadjie aan of draai jouself snoesig in ’n kombers toe as om ’n verwarmer aan te skakel.
	Trek die kragproppe van die radio’s, TV’s en videomasjiene uit indien jul gesin vir ’n naweek of vakansie weggaan, aangesien hierdie toestelle steeds krag gebruik as dit net afgeskakel is.
	Braai een keer per week. Deur die stoof een keer per week nie te gebruik nie, word baie elektrisiteit bespaar.

       [Aangepas uit Bylae by Die Burger, 26 Januarie 2008, bl. 56]

TOTAAL AFDELING B:	[10]

AFDELING C:	TAAL
VRAAG 3:	ADVERTENSIE
TEKS D
[image: Full view]3.5 vinnig!
Teken in op Jungle Oats se “Have a good Breakfast”-nuusbrief wat elke twee weke uitgestuur word vir ekstra inspirasie oor hoe om die hele Jungle Oats reeks te geniet. Gaan na www.haveagoodbreakfast.co.za.
3.10 Suid-Afrika
3.3

Bestudeer die advertensie en beantwoord die volgende vrae:

	3.1
	Wie is die adverteerder in hierdie advertensie?
	(1)

	
	
	

	3.2
	Watter tyd van die dag eet ons ontbyt?
	(1)

	
	
	

	3.3
	[image: SA partners with World Heart Federation | Health24]Wat is die funksie van die  in die advertensie?
	(1)

	
	
	

	3.4
	Skryf die slagspreuk van die produk neer.
	(1)

	
	
	

	3.5
	Gee die VERGROTENDE TRAP van die woord tussen hakies.

Die Instant hawermout is (vinnig) om gaar te maak as die gewone hawermout.
	


(1)

	
	
	

	3.6
	Hoe kan jy meer inligting van hierdie produk kry?
	(1)

	
	
	

	3.7
	Verduidelik in ‘n vol sin hoe die publiek gemanipuleer word om hierdie produk te koop?
	
(1)

	
	
	

	3.8
	Skryf die volgende sin in die ONTKENNING.

Ek hou van die Jungle Oats se gemengde bessie geur.
	

(1)

	
	
	

	3.9
	Kies die korrekte BETREKLIKE VOORNAAMWOORD.

Die ontbyt (wie/wat) ons eet, is Jungle Oats.
	

(1)

	
	
	

	3.10
	Gee die AFKORTING vir die woord tussen hakies.

Jungle Oats is die gunsteling ontbyt in (Suid-Afrika).
	

(1)


	
	TOTAAL VRAAG 3:
	[10]














VRAAG 4:	SPOTPRENT

TEKS E


[image: ]
	4.1
	Op watter TWEE maniere kan jy sien dat die pa geskok is?
	(2)

	
	
	

	4.2
	Hoekom is die seun se antwoord op sy pa se vraag ironies?
	(1)

	
	
	

	4.3
	Hoe weet jy dat die seun oorgewig is?
	(1)

	
	
	

	4.4
	Skryf in die INDIREKTE REDE.

Die pa vra: “Kry jy nog enige oefening by die skool?”
	

(1)

	
	
	

	4.5
	Vul die ontbrekende VOORSETSEL in.

Die seun staan ________ die skaal.
	

(1)

	
	



	

	4.6
	Kies die KORREKTE antwoord.  Skryf slegs die nommer en letter neer.

In watter vertrek is die pa en seun?

A   kombuis
B   slaapkamer
C   badkamer
D   sitkamer
	





(1)

	
	
	

	4.7
	Gee die MEERVOUD van die woord tussen hakies.

Die seun se (skoen) lê op die vloer agter hom.
	

(1)

	
	
	

	4.8
	Gee die VERKLEINWOORD vir die woord tussen hakies.

Die (mat) is voor die toilet.
	

(1)

	
	
	

	4.9
	Antwoord die volgende vraag in die ONTKENNING.

Kry jy nog enige oefening by die skool?
Begin so:  Nee, …
	


(1)

	
	
	

	
	TOTAAL VRAAG 4:
	[10]























VRAAG 5 ARTIKEL EN PRENT

Sommige van die vrae is op die artikel gebaseer.

TEKS F

Swem in jou reënboog terug na die son ...

Natalie Du Toit het net een en ’n halwe been. Haar linkeronderbeen is in 5.1.1 (Feb.) 2001 geamputeer nadat sy met haar bromponie in ’n ongeluk betrokke was. Natalie onthou hoe geskok sy was. 5.1.2 Sy het oor en oor gesê: “Ek het my been verloor”! 
5.1.3 Die dokters het verbete probeer om haar been te red. Hulle moes dae later haar onderbeen afsit. Verreweg die 5.1.4 (baie) swemmers sou vra watter toekoms daar kan wees vir enige liggaamlik gestremde atleet in 5.1.5 (die/’n) hoogs mededigende, genadelose wêreld.

Nie vir die idealistiese Natalie nie. Daarvoor  was haar deursettingsvermoë en haar 5.1.6 (droom) eenvoudig te groot. 5.1.7 Sy sal die reënboog bokant die storm raaksien – en doelgerig daarteen uitswem terug na die son.

5.1.9 (by die statebondspele in engeland in 2002 het sy haar as agtienjarige met 
wereldrekordtye in vryslagnommers vir veelgestremdes onderskei) Sy maak toe 
sportgeskiedenis deur vir die finaal van die  800m-vryslag vir niegestremdes te 
kwalifiseer.

5.1.8 Dit was die eerste keer dat ’n gestremde atleet die finaal van ’n nommer vir niegestremdes in ’n internasionale swemkompetisie kon haal. Sy is met die eerste David Dixon toekenning as Uitmuntende Atleet van die Spele vereer.
Verwerk uit Klasgids/mieliestronk.com


	5.1.1
	Skryf die AFKORTING voluit.

Haar linkeronderbeen is in (Feb.) geamputeer
	

(1)

	
	
	

	5.1.2
	Skryf die sin oor in die INDIREKTE REDE.

Sy het oor en oor gesê: “Ek het my been verloor”
	

(1)

	
	
	

	5.1.3
	Verbind die twee sinne met die VOEGWOORD in hakies.

Die dokters het verbete probeer om haar been te red. Hulle moes dae later haar onderbeen afsit. (voordat)
	


(1)

	
	
	

	5.1.4
	Gee die OORTREFFENDE TRAP.

Verreweg die (baie) swemmers sou vra watter toekoms daar kan wees vir enige liggaamlik gestremde atleet.
	


(1)

	
	
	

	5.1.5
	Kies die KORREKTE WOORD tussen hakies.

In (die/’n) hoogs mededigende, genadelose wêreld.
	

(1)

	
	
	

	5.1.6
	Gee die MEERVOUD van die woord tussen hakies.

Daarvoor was haar deursettingsvermoë en haar (droom) eenvoudig te groot.
	


(1)

	
	
	

	5.1.7
	Skryf die sin oor in die VERLEDE TYD.

Sy sal die reënboog bokant die storm raaksien.
	

(1)

	
	
	

	5.1.8
	Skryf die sin oor in die ONTKENNING.

Dit was die eerste keer dat ’n gestremde atleet die finaal van ’n nommer vir niegestremdes in ’n internasionale swemkompetisie kon haal.
	


(1)

	
	
	

	5.1.9
	Skryf die sin oor en vul die nodige LEES- EN SKRYFTEKENS IN.

by die statebondspele in engeland in 2002 het sy haar as agtienjarige met wereldrekordtye in vryslagnommers vir veelgestremdes onderskei
	


(1)

	
	
	

	5.1.10
	Skryf die sin oor in die LYDENDE VORM.

Die dokters het Natalie se been geamputeer.
	

(1)

	
	
	

	5.1.11
	Voltooi die sin deur die korrekte VERGELYKING in te vul.

Natalie swem soos ‘n ____________.
	

(1)

	
	
	

	5.1.12
	Gebruik die HOMONIEM van die woord in hakies in ‘n betekenisvolle sin.

Natalie moes van vooraf (leer) om te swem.
	


(1)

	5.1.13
	Skryf die sin oor in die korrekte WOORDORDE.

Natalie/ gelukkig / om net haar been te verloor/ was
	

(1)

	
	

	

	5.1.14
	Vul die korrekte VOORNAAMWOORDE in.

Natalie het (a) ___________ voorgeneem om altyd net (b) _________ beste te lewer.
	


(2)






[image: See related image detail. A little cupcake with a smile - Cupcake And Cake Coloring Pages for Kids]










5.2	PRENT

TEKS G

Kies woorde uit die tabel om die sinne te voltooi.

[image: ]

















	muisies
	meisies
	besem
	pikswart

	almanak
	muurprop
	bottoe
	soplepel



	5.2.1
	Daar hardloop … in die kombuis rond.
	(1)

	
	
	

	5.2.2
	Die teëls van die kombuisvloer is …
	(1)

	
	
	

	5.2.3
	Op die … is daar ‘n prent van ‘n groot, vet kat.
	(1)

	
	
	

	5.2.4
	Die ketel is ingeprop by die  …
	(1)

	
	
	

	5.2.5
	Gebruik die woord in hakies as ‘n VOORSETSEL in ‘n sin.  Skryf jou sin volledig uit.

Die koppie hang aan sy (oor) onder die een kas.
	


(1)

	
	TOTAAL VRAAG 5:
	[20]

	
	TOTAAL AFDELING C:
	[40]

	
	GROOTTOTAAL:
	80

Hier is twee vinnige, maklike stappe tot n goeie ontbyt

EGIN jou en jou gesin se dag met
'n goeie ontbyt wat baie energie
bevat. Jungle Oats Instant word
van dieselfde viokkies as Jungle
Qats vervaardig, maar s fyner ge-
ol sodat dit gaar word terwyl jy dit met kook-
water bedek. Jy kry dus dieselfde heilsaamheid
as met Jungle Oats, maar sonder dat jy tyd
hoef af te staan om dit te kook.
Jungle Oats Instant bied jou al die heilsaam-
heid van 'n hawermoutontoyt in net twee mak-
like stappe.

Plaas die Jungle Oats Instant-geur van jou
keuse in 'n bakkie.

2 Giet die kookwater oor die hawermout en
roer.

Dit was nog nooit so maklik om ‘'n heilsame
ontbyt te geniet nie!

Die produk s te kry in vier heeriike geure —
Oorspronkiik, Perske, Piesang en Gemengde

—

Bessies - sodat elkeen in die gesin hul gunste-
linggeur kan geniet. Jungle Oats Instant word
goedgekeur deur die Hart-en-beroertestigting
van Stid-Afrika.

VIER HEERLIKE GEURE

- u(l;gts

v 100-persent-volgraanhawermout
Lae GI

 Gesonde hart

/ Hoé veselinhoud

< Hou jou langer versadig

W arealiungleoats
§ The Real Jungle Oats

AMPTELIKE ENERGIEVERSKAFFER VIR KAMPIOENE

